
Hei, viser til tidlegare møte og samtalar i samband med reiselivsnæringa hjå oss. No har FjordNorge og andre
kome med uttalar knytta til sesongbaserte næringar. Eg ønskjer at me som fylke og ordførarar kan støtta det
dei kjem med. Følgjande tekst kan vera utgangspunkt for støtteuttale:
 
Støtteuttale til krisepakke for sesongbaserte næringar
 
Fleire næringar opplever no full stopp i all aktivitet pga  koronakrisa, og særleg hard råka er norsk reiseliv. Både
innlands‐ og internasjonale reisande er ikkje‐eksisterande. Koronakrisa råkar heile verda, og mest truleg er store
delar av årets sesong tapt.
 
Vestland fylke er det største reiselivsfylket i Noreg. For reiselivet vil ei kompensasjonsordning som ikkje tek
høgde for sesongvariasjonar vera direkte øydeleggjande, fordi høgsesong, om det er sommar eller vinter,
genererer inntekter som verksemdene lever på fram til ny sesong. Utan inntekter gjennom høgsesongen, vil
sesongbaserte verksemder på rekkje og rad bukka under.
 
For å unngå at Noregs tredje største næring kan stå i fare for å bli radert bort, vil me på det sterkaste råda til at det
kjem på plass støtteordningar som sikrar sesongverksemder kompenasjon over tid. Berre på det viset kan desse
verksemdene overleva koronakrisa.
 
Vestland fylke viser til og støttar høyringsuttale frå FjordNorge, der det er skissert løysing for sesongbaserte
næringar. Likande uttalar er sendt frå både destinasjonsselskap, kommunar og samarbeid mellom ulike aktørar.
 
Legg ved FjordNorge sin uttale.

